
                                    OPĆINSKO VIJEĆE ČELIĆ 
 

 

 
 

SSS         LLL         UUU         ŽŽŽ         BBB         EEE         NNN         III   

GGG      LLL      AAA      SSS      NNN      III      KKK   

   

   

   
 

GODINA : XXXII                         -  12.06.2026.  -                       BROJ: 4/2026 

 
 
 
 
 

Službeni glasnik izlazi po potrebi 
Izdaje : Stručna služba Općinskog vijeća,Općinskog načelnika i zajedničkih poslova 

 
 



Čelić, 12.06.2026. g.  ''SLUŽBENI GLASNIK OPĆINE ČELIĆ'' Broj: 4/2026  Strana:    2 

 

 
 

 
 

15. REDOVNA SJEDNICA OPĆINSKOG VIJEĆA ČELIĆ   

OD 11.06.2026. GODINE 
 

R/B SADRŽAJ STRANA 

1.  
ODLUKA o dopuni Odluke o radnom vremenu u uslužnim 

djelatnostima, broj: 01-49-95/11 od 11.06.2026. godine 
3 

2.  

ODLUKA o davanju saglasnosti na Program o izmjenama i dopunama 

programa gospodarenja poljoprivrednim zemljištem u vlasništvu države 

na području općine Čelić, broj: 01-24-1019/14 od 11.06.2026. godine 

4 

3.  

PROGRAM o izmjeni i dopuni Programa gospodarenja poljoprivrednim 

zemljištem u vlasništvu države na području općine Čelić02-24-1019-

2/14 od 11.06.2026. godine 

5 

4.  

ODLUKA o davanju ovlaštenja Općinskom načelniku za imenovanje 

privremenih članova Upravnog odbora JU “Centar za socijalni rad” 

Čelić, broj: 01-45-870/21 od 11.06.2026. godine 

6 

5.  

ODLUKA o davanju ovlaštenja za imenovanje privremenih članova 

Upravnog odbora JZU Dom zdravlja Čelić, broj: 01-45-971/22 od 

11.06.2026. godine 

7 

6.  
ODLUKA o imenovanju zamjenskog člana Općinske izborne komisije 

Čelić, broj: 01-45-140/26 od 11.06.2026. godine 
8 

7.  

ODLUKA o dodjeli u dugoročni zakup poslovne prostorije 

neposrednom pogodbom MUP Tuzlanskog kantona Uprava policije 

Tuzla, broj: 01-45-1193/26 od 11.06.2026. godine 

9 

  Na osnovu člana 11. Zakona o ugostiteljskoj djelatnosti („Službene novine FBiH“, broj 

32/09), člana 14. Zakona o ugostiteljskoj djelatnosti („Službene novine TK“, broj 1/12 i 14/16), 

člana 8. i 13. Zakona o pricipima lokalne samouprave (Sl. novine FBiH”, broj: 49/06) i člana 24. 

Statuta Općine Čelić („Službeni glasnik općine Čelić“, broj: 3/2017) Općinsko vijeće općine 

Čelić na 15. redovnoj sjednici održanoj dana, 11.06.2026. godine, d o n o s i : 

 

O D L U K U 

o dopuni Odluke o radnom vremenu u uslužnim djelatnostima  

 

Član 1. 

  U Odluci o radnom vremenu u uslužnim djelatnostima („Službeni glasnik općine Čelić“, 

broj: 2/2010 Prečišćeni tekst) i Odluke o izmjeni i dopuni Odluke o radnom vremenu u uslužnim 

djelatnostima (prečišćeni tekst), (''Službeni glasnik općine Čelić'', broj: 3/2011) u članu 6. dodaje 

se stav (5) i glasi: 

 

„(5) Radno vrijeme ugostiteljskih objekata za vrijeme održavanja Svjetskog prvenstva u fudbalu 

produžava se do 03,00 sata, uz prethodno pribavljeno odobrenje nadležne službe općine, za 

konkretan dan i utakmicu. 

Ugostitelji su dužni postupati i pridržavati se propisa iz oblasti javnog reda i mira, zaštite od 

buke, komunalnog reda i drugih važećih propisa. 

U slučaju evidentiranih prekršaja, narušavanja javnog reda i mira ili prekoračenja dozvoljenog 

nivoa buke, nadležni organi će odmah pokrenuti postupke za ukidanje odobrenja za produženo 

radno vrijeme“ 

 

Član 2. 

  Ova Odluka stupa na snagu danom donošenja, a objavit će se u „Službenom glasniku 

općine Čelić”. 

 

          BOSNA I HERCEGOVINA                                                        PREDSJEDAVAJUĆI 

FEDERACIJA BOSNE I HERCEGOVINE                                                 

         TUZLANSKI KANTON                                                                      Mirza Šadić s.r.       

              OPĆINA ČELIĆ 

           OPĆINSKO VIJEĆE 

 

Broj: 01-49-95/11 

Čelić, 11.06.2026. godine 

Na osnovu člana 13. Zakona o principima lokalne samouprave u FBiH („Službene novine 

Federacije BiH”, broj: 49/06 i 51/09) i člana 24. Statuta općine Čelić (‘’Službeni glasnik Općine 

Čelić’’, broj: 3/2017), Općinsko vijeće Čelić na 12. redovnoj sjednici održanoj dana, 11.06.2026. 

godine,   d o n o s i : 

  

O D L U K U 

o davanju saglasnosti na Program o izmjenama i dopunama programa gospodarenja 

poljoprivrednim zemljištem u vlasništvu države na području općine Čelić 

 

Član 1. 

 

Daje sa Saglasnost na Program o izmjenama i dopunama programa gospodarenja 

poljoprivrednim zemljištem u vlasništvu države na području općine Čelić donesen od strane 

Općinskog načelnika broj: 02-24-1019-1/14 od 11.06.2026.godine. 

 

Član 2. 

 

Zadužuje se Općinski načelnik da provede potrebne radnje u skladu sa zakonskim 

propisima i ovim programom. 

 

Član 3. 

 

Odluka stupa na snagu danom donošenja, a objavit će se u ''Službenom glasniku općine 

Čelić''. 

 

 

 

         BOSNA I HERCEGOVINA                                                               PREDSJEDAVAJUĆI 

FEDERACIJA BOSNE I HERCEGOVINE 

          TUZLANSKI KANTON                                                                           Mirza Šadić s.r.    

            OPĆINA ČELIĆ 

        OPĆINSKO VIJEĆE 

 

Broj: 01-24-1019/14 

Čelić, 11.06.2026. godine 

Na osnovu člana 123. stav 1. Zakona o poljoprivrednom zemljištu („Službene novine 

Federacije Bosne i Hercegovine“, broj: 52/09), člana 15. Zakona o principima lokalne 

samouprave u Federaciji Bosne i Hercegovine („Službene novine FBiH“, broj: 49/06, 51/09) i 

člana 29. Statuta općine Čelić („Službeni glasnik općine Čelić“, broj: 3/17), člana 5.3. Programa 

gospodarenja poljoprivrednim zemljištem u vlasništvu države na području općine Čelić broj: 02-

24-1019/14 od 19.02.2016.godine,  Općinski načelnik dana 11.06.2026.godine, d o n o s i : 

 

PROGRAM 

o izmjeni i dopuni Programa gospodarenja poljoprivrednim zemljištem u vlasništvu države 

na području općine Čelić 

  

Program gospodarenja poljoprivrednim zemljištem u vlasništvu države na području 

općine Čelić broj: 02-24-1019/14 od 19.02.2016.godine i Program o izmjeni i dopuni Programa 

gospodarenja poljoprivrednim zemljištem u vlasništvu države na području općine Čelić  broj 01-

24-1019/14 od 14.11.2025. godine. 

 

1.1. u dijelu 2. Ukupne površine poljoprivrednog zemljišta u vlasništvu države na 

području općine Čelić, U Tabeli 3. Ukupne površine poljoprivrednog zemljišta u vlasništvu 

države KO Čelić nekretnine označene kao k.č. 1376/3, k.č. 1376/4 i k.č. 1376/5, brišu se.  

 

 

1.2. Stupanje na snagu Programa 

 

Ovaj Program stupa na snagu osmog dana od dana objavljivanja u „Službenom glasniku 

općine Čelić“. 

Ostale odredbe Programa gospodarenja poljoprivrednim zemljištem u vlasništvu države 

na području općine Čelić broj: 02-24-1019/14 od 19.02.2016.godine i Program o izmjeni i dopuni 

Programa gospodarenja poljoprivrednim zemljištem u vlasništvu države na području općine Čelić  

broj 01-24-1019/14 od 14.11.2025. godine ostaju nepromijenjene. 

 

         BOSNA I HERCEGOVINA                                               OPĆINSKI NAČELNIK 

FEDERACIJA BOSNE I HERCEGOVINE 

              TUZLANSKI KANTON                                        Admir Hrustanović, dipl.oec s.r. 

                      OPĆINA ČELIĆ 

          OPĆINSKI NAČELNIK ČELIĆ 

 

Broj: 02-24-1019-2/14 

Čelić, 11.06.2026.godine 

  Na osnovu člana 13. Zakona o principima lokalne samouprave u Federaciji Bosne i 

Hercegovine („Službene novine Federacije BiH“, broj: 49/06 i 51/09), 4. Zakona o ministarskim, 

vladinim i drugim imenovanjima Federacije BiH (‘’Službene novine Federacije Bosne i 

Hercegovine’’, broj: 12/03, 34/03 i 65/13),člana 25. Zakona o ustanovama („Službeni list RBiH“, 

broj: 6/92, 8/93 i 13/94), a u vezi sa članom 51. Zakona o socijalnoj zaštiti, zaštiti civilnih žrtava 

rata i zaštiti porodice sa djecom (‘’Službene novine TK’’, broj: 05/12, 07/14 i 11/15), Odluke o 

utvrđivanju uslova i kriterija za imenovanja na pozicije u reguliranim organima općine Čelić 

(„Službeni glasnik općine Čelić” broj: 2/2021) i člana 24. Statuta općine Čelić (‘’Službeni 

glasnik Općine Čelić’’, broj: 3/2017), Općinsko vijeće Čelić na 15. redovnoj sjednici održanoj 

dana, 11.06.2026. godine, d o n o s i : 

 

O D L U K U  

o davanju ovlaštenja Općinskom načelniku za imenovanje privremenih članova  

Upravnog odbora JU “Centar za socijalni rad” Čelić 

 

Član 1. 

 

  Daje se ovlaštenje Općinskom načelniku da imenuje privremene članove Upravnog 

odbora JU “Centar za socijalni rad” Čelić ispred osnivača i iz reda uposlenika do provođenja 

procedure konačnog imenovanja u skladu sa Zakonom o ministarskim, vladinim i drugim 

imenovanjima Federacije Bosne i Hercegovine, na period najduže do tri mjeseca. 

 

Član 2. 

 

  Odluka stupa na snagu danom donošenja, a bit će objavljena u „Službenom glasniku 

općine Čelić“. 

 

       BOSNA I HERCEGOVINA                                                             PREDSJEDAVAJUĆI 

FEDERACIJA BOSNE I HERCEGOVINE 

          TUZLANSKI KANTON                                                                        Mirza Šadić s.r.   

                OPĆINA ČELIĆ 

             OPĆINSKO VIJEĆE 

 

Broj: 01-45-870/21             

Čelić, 11.06.2026. godine 

  Na osnovu člana 13. Zakona o principima lokalne samouprave u Federaciji Bosne i 

Hercegovine („Službene novine Federacije BiH“, broj: 49/06 i 51/09), člana 4. Zakona o 

ministarskim, vladinim i drugim imenovanjima Federacije Bosne i Hercegovine (‘’Službene 

novine Federacije Bosne i Hercegovine’’, broj: 12/03, 34/03 i 65/13), Zakona o zdravstvenoj 

zaštiti Federacije Bosne i Hercegovine (‘’Službene novine Federacije Bosne i Hercegovine’’, 

broj: 46/10 i 75/13), Odluke o utvrđivanju uslova i kriterija za imenovanja na pozicije u 

reguliranim organima općine Čelić („Službeni glasnik općine Čelić” broj: 2/2021), člana 24. 

Statuta općine Čelić („Službeni glasnik općine Čelić“, broj: 3/2017), Općinsko vijeće općine 

Čelić na 15. redovnoj sjednici održanoj dana, 11.06.2026. godine, d o n o s i :  

 

O D L U K U 

o davanju ovlaštenja za imenovanje privremenih članova  

Upravnog odbora JZU Dom zdravlja Čelić 

 

Član 1.  

 

  Ovlašćuje se Općinski načelnik da imenuje privremene članove Upravnog odbora JZU 

Dom zdravlja Čelić ispred osnivača i iz reda stručnih radnika, do okončanja procedure konačnog 

imenovanja u skladu sa Zakonom o ministarskim, vladinim i drugim imenovanjima Federacije 

Bosne i Hercegovine, na period najduže do tri mjeseca. 

 

Član 2. 

 

  Ova Odluka stupa na snagu danom donošenja, a bit će objavljena u “Službenom glasniku 

općine Čelić”.  

 

       BOSNA I HERCEGOVINA                                                             PREDSJEDAVAJUĆI 

FEDERACIJA BOSNE I HERCEGOVINE 

          TUZLANSKI KANTON                                                                       Mirza Šadić s.r.   

                OPĆINA ČELIĆ 

             OPĆINSKO VIJEĆE 

 

Broj: 01-45-971/22             

Čelić, 11.06.2026. godine 

  Na osnovu člana 2.15. stav (2) i člana 2.14. Izbornog zakona Bosne i Hercegovine 

(„Službeni glasnik BiH“, broj: 23/01, 7/02, 9/02, 20/02, 25/02, 4/04, 20/04, 25/05, 52/05, 65/05, 

77/05, 11/06, 24/06, 32/07, 33/08, 37/08, 32/10, 18/13, 7/14, 31/16, 41/20, 38/22, 51/22, 67/22, 

24/24 i 24/24-ispr.) i člana 24. Statuta općine Čelić (‘’Službeni glasnik općine Čelić’’, broj: 

3/2017), Općinsko vijeće Čelić na 15. redovnoj sjednici održanoj dana, 11.06.2026. godine,         

d o n o s i:  

 

O D L U K U 

o imenovanju zamjenskog člana Općinske izborne komisije Čelić 

 

Član 1. 

 

Ovom Odlukom imenuje se zamjenski član Općinske izborne komisije Čelić i to: 

 

1. Amir Mehmedović profesor razredne nastave iz Donjih Humaca, član. 

 

Član 2. 

 

  Mandat imenovanog zamjenskog člana Općinske izborne komisije Čelić traje do 

okončanja izbornog perioda u 2026. godini.  

 

Član 3. 

 

  Odluka stupa na snagu po dobijanju saglasnosti od strane Centralne izborne komisije 

Bosne i Hercegovine, a objavit će se u ''Službenom glasniku Općine Čelić''.  

 

 

        BOSNA I HERCEGOVINA                                                                  PREDSJEDAVAJUĆI 

FEDERACIJA BOSNE I HERCEGOVINE                                                            

         TUZLANSKI KANTON                                                                             Mirza Šadić s.r. 

               OPĆINA ČELIĆ 

      OPĆINSKO VIJEĆE ČELIĆ 

 

Broj: 01-45-140/26 

Čelić, 30.04.2026. godine    

  Na osnovu člana 13. i 35. Zakona o principima lokalne samouprave u Federaciji Bosne i 

Hercegovine („Službene novine Federacije BiH“, broj: 49/06 i 51/09), člana 17. stav 1. tačka 4., 

člana i člana 23. stav 1. tačka 2. Odluke o davanju u zakup poslovnih zgrada, poslovnih prostorija 

i garažnog prostora („Službeni glasnik općine Čelić”, broj: 9/2021), Inicijative za ustupanje 

prostorija PS Čelić  broj: 02-45-1193/26 od 07.05.2026.godine i člana 24. Statuta Općine Čelić 

(„Službeni glasnik općine Čelić“, broj: 3/2017), Općinsko vijeće općine Čelić na 15. redovnoj 

sjednici održanoj dana, 11.06.2026. godine, d o n o s i : 

 

 

 

O D L U K U 

o dodjeli u dugoročni zakup poslovne prostorije neposrednom pogodbom  

MUP Tuzlanskog kantona Uprava policije Tuzla 

 

 

 

 

Član 1. 

 

  Ministarstvu unutrašnjih poslova Tuzlanskog kantona, Upravi policije Tuzla dodjeljuje se 

u dugoročni zakup neposrednom pogodbom, poslovna prostorija u administrativnoj zgradi 

Općine Čelić, ulica Alije Izetbegovića 60-2,  koja se nalazi na nekretnini označenoj kao: 

-  k.č. broj: 856/6, u podulošku br. 1,  Poslovni prostor u vanprivredi, PR 1, ukupne površine 

14,40m², upisane ZK uložak broj: 490 KO Čelić i KKU broj: 490 KO Čelić 

 

Član 2. 

 

  Poslovna prostorija,  iz člana 1. ove Odluke, dodjeljuje se u zakup na period od 5 godina, 

s tim se da se po isteku ovog perioda zakupni odnos može produžiti, uz saglasnost obje strane. 

 

Član 3. 

 

  Poslovna prostorija iz tačke 1. ove Odluke dodjeljuje se u zakup, uz zakupninu određenu 

u skladu sa članom 23. stav 1. tačka 2. Odluke o davanju u zakup poslovnih zgrada, poslovnih 

prostorija i garažnog prostora, i to u ukupnom mjesečnom iznosu od 1,44 KM. 

 

Član 4. 

 

  Detaljni uslovi zakupa poslovne prostorije regulisat će se ugovorom između Općine Čelić, 

koji će u ime i za račun Općine potpisati Općinski načelnik, sa jedne strane i Ministarstvo 

unutrašnjih poslova Tuzlanskog kantona, Uprava policije Tuzla sa druge strane, u skladu sa 

odredbama Odluke o davanju u zakup poslovnih zgrada, poslovnih prostorija i garažnog prostora, 

kao i propisima kojima su uređena pitanja zakupa poslovnih prostorija. 

Član 5. 

 

  Ova Odluka stupa na snagu danom donošenja, a objavit će se u „Službenom glasniku 

općine Čelić”. 

 

          BOSNA I HERCEGOVINA                                                                PREDSJEDAVAJUĆI 

FEDERACIJA BOSNE I HERCEGOVINE                                             

            TUZLANSKI KANTON                                                                           Mirza Šadić s.r.             

               OPĆINA ČELIĆ 

           OPĆINSKO VIJEĆE 

 

Broj: 01-45-1193/26 

Čelić, 11.06.2026.godine           

